
	Lees en Kyk

· poësie ontleed hoe woordkeuse, stylfigure, beeldspraak en klank gebruik word om stemming, betekenis en tema uit te druk; 
· ontleed hoe versreël- en strofebou, rym, ritme en punktuasie betekenis skep en/of beïnvloed 


	1. Opdrag:  die leerders moet Taak 9 voltooi, wat bestaan uit die ongesiene gedig (10) en die gesiene gedig (20)
2. Ongesiene gedig:

· leerders moet gereeld blootgestel word aan ‘n ongesiene gedig soos “Sonsondergang op boulevard” (Versjoernaal)
· Veelkeusevrae is ‘n goeie metode om leerders geleidelik in te wy in die geheimenisse van ‘n gedig
· teen graad 12 behoort leerders oor die “gereedskap” te beskik om ‘n gedig selfstandig te ontleed

3.  Gesiene gedig:
· Herrinneringe van Koos du Plessis, sluit mooi aan by “Sonsondergang op boulevard”

· Lees en bespreek die gedig

· Deel konteksvrae aan leerders uit en verduidelik dat ‘n eenpuntantwoord bestaan uit ‘n woord of frase, terwyl ‘n antwoord wat vier punte tel, 2 - 4 feite moet bevat.

· Leerders moet reëls ooplaat tussen hul antwoorde en die finale produk in hul portefeuljes plaas.


	VRAAG 1 – Sonsondergang op boulevard – Etienne van Heerden

1.1 Wie wat/het teken van die tye geword?  
· Die vrou

· Die kreef

· Die rosé

· Die sjampanje

1.2 Wat is ‘n boulevard?  
· ‘n breë straat

· ‘n kusdorp

· ‘n ontspanningsoord

· ‘n rykmansbuurt

1.3 Watter soort rym kom deurgaans in die gedig voor?  
· kruisrym

· omarmende rym

· paarrym

· gebroke rym

1.4 Watter aanhaling wys daarop dat die vrou en die spreker mekaar al lank ken? 
· “selfversekerde”

· “reeds vir eeue begryp”

· “vertroude woorde”

· “inkennig”

1.5 Watter TWEE aanhalings toon aan dat die vrou baie skraal is?  
· “slanke pols”

· “fyn nek”

· “elegant”

· “selfversekerde”

1.6 “die sjampanje van Clifton” verwys na ……  
· die skoon lug van die voorstad

· die vonkelwyn wat in die restaurant bedien word

· die skuimende branders van die see

· die gemaklike leefwyse in dié rykmansbuurt

1.7 ‘n Akkordeon is ‘n ……  
· konsertina

· ‘n trekklavier

· ‘n snaarinstrument

· ‘n akkoord tussen man en vrou

1.8 Watter woord pas NIE by die milieu van luuksheid en welvaart wat in die gedig geskep word nie?  
· salonne

· ou ivoor

· sjampanje

· aandkwik

1.9 Die kreef is ‘n simbool van …. 
· ‘n verhouding wat skeefgeloop het

· ‘n era (van voorspoed) wat verby is

· welvaart en ‘n gemaklike lewenstyl

· romantiese samesyn

1.10 Die verwysing na “Sonsondergang” in die titel hou verband met watter woord in die gedig?     
· aandkwik

· laaste

· weemoed

· gevonnis                                                                                                    [10]

VRAAG 2 – Herinneringe – Koos du Plessis

2.1 Watter tipe spreker is in hierdie gedig aan die woord?  Motiveer jou antwoord deur ‘n gedeelte uit die gedig aan te haal.  [Ek-spreker; versreël 1: “Jou beeld”; versreel 17: “…wat ek …”]                                               (2)
2.2 Wie is “jou” wie se “Herinneringe” opgeroep word?  [‘n Eertydse geliefde]                                                                      (1)

2.3 Watter twee visuele herinneringe het die spreker van die “jou” as herinneringe?   [Die geliefde se “beeld” in die vorm van ‘n ou foto; handgeskrewe briewe (“dor manuskripte”)].                                            (2)
2.4 Wat bedoel die spreker met ‘n “kralesnoer syfers”?  [Soos die datums geskryf is, bv. 10-01-2009]
2.5 Die slotstrofe is vol ironie en teenstrydighede.  Motiveer jou antwoord deur gepaste voorbeelde aan te haal.  [Dit wat hy “altyd wou vashou” is deur “tyd uit my hande laat gly” maar ook dit “wat ek so graag wou vergeet het,” is “vir ewig gebalsem in my”.]                                             (2)
2.6 In die gedig kom verskeie verwysings na tasbare en nietasbare dinge na vore.  Skryf voorbeelde uit die gedig neer van …
2.6.1 nietasbare dinge en
2.6.2 tasbare dinge   [2.6.1 Nietasbare dinge: “woorde” in versreël 5; kleur van die oë in versreël 9; “lag in jou oë” in versreël 13; 2.6.2 Tasbare dinge: “vashou” in versreël 17; “uit my hande laat gly” in versreël 18; “gebalsem” in versreël 20]                                                               (4) 

2.7 Waarom kan hierdie gedig ‘n lied wees?  Motiveer deur na gepaste voorbeelde uit die gedig te verwys.  [Die volgende elemente versterk die gedig as 'n lied: Die reëlmatige rympatroon as kruisrym (abcb) en reëlmatige ritme; die baie verboë adjektiewe met o.a. dieselfde aantal lettergrepe; alliterasie en assonansie in “saffier van smarag of agaat”; manlike eindrym soos “raam” en “naam” dra by tot 'n bindende klankstruktuur; die “ek-spreker” druk sy verlange/ herinneringe oor 'n geliefde uit; die digter/ lirikus laat die taal sing met woordkeuses soos “kralesnoer”, “kleur van die aarde”, “tranespoor”, ens.]                       (4)
2.8 Die kern van die gedig kom eers in die slotstrofe na vore.
2.8.1 Watter woord gee ‘n aanduiding dat die slotstrofe die kern saamvat?  [Die voegwoord “want”]                                                                 (1)

2.8.2 Progressie kenmerk hierdie gedig.  Verduidelik kortliks. [Strofes 1, 2 en 3 begin telkens met “Jou beeld”; “Jou woorde”; “Jou oë”. Die “ek” kom eers in strofe 4 by en dan fokus die slotstrofe slegs op die “ek”.)                   (2)        

2.9 Op watter manier sluit die inhoud van die gedig by die rymskema aan?  Motiveer jou antwoord.  [Volgens die inhoud is die spreker gebroke a.g.v. sy verlange.  Die gebroke rym ondersteun die idee van verlange en gebrokenheid wat die spreker ervaar.]                                                    (2)
                                                                                                                    [20]

